
	БОСНА И ХЕРЦЕГОВИНА

Агенција за заштиту личних података 

у Босни и Херцеговини

С а р а ј е в о


Datum:18.01.2016.

PREDMET:  Dostava podataka o ugovorima o djelu,  mišljenje, d o s t a v lj a  s e,
VEZA:   Vaš akt br.11/02-500-25/16 od 11.01.2016.

Agencija za zaštitu ličnih podataka u Bosni i Hercegovini (u daljem tekstu: Agencija), zaprimila je Vaš akt, broj i datum veze, u kojem navodite da Udruženje građana „Borba protiv korupcije BiH“ Transparency Internacional BiH traži da mu odobrite pristup informacijama Ugovora o djelu koje je Ministarstvo zdravlja i socijalne zaštite Republike Srpske zaključilo u 2012. i 2013. godini. Na kraju tražite tumačenje da li je ime i prezime lični podatak kako bi navedenom udruženju dali adekvatan odgovor, a da pri tome ne povrijedite odredbe Zakona o zaštiti ličnih podataka.
U vezi Vašeg zahtjeva, obavještavamo Vas da Agencija nije nadležna da daje mišljenje u postupku rješavanja konkretnih zahtjeva za pristup informacijama pristiglih javnim organima po osnovu Zakona o slobodi pristupa informacijama, već je Vaša obaveza da u svakom konkretnom slučaju ispitate sve okolnosti i sami donesete odluku u pogledu davanja informacija.

Iz navedenog razloga, ovom prilikom možemo Vas generalno uputiti na odredbe Zakona o zaštiti ličnih podataka  koje se odnose na  davanje ličnih podataka trećoj strani. 

S tim u vezi dajemo sljedeće:

M I Š LJ E NJ E

U skladu sa članom 3. alineja 1. Zakona o zaštiti ličnih podataka („Sl. glasnik BiH“, br. 49/06, 76/11 i 89/11), (u daljem tekstu: Zakon) „lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica“, dok  prema alineji 7. istog stava „kontrolor  je svaki javni organ, fizičko ili pravno lice, agencija ili drugi organ koji samostalno ili zajedno s drugim vodi, obrađuje i utvrđuje svrhu i način obrade ličnih podataka na osnovu zakona ili propisa;” Prema alineji 9. istog člana Zakona definisano je da „treća strana je bilo koje fizičko ili pravno lice, javni organ, agencija ili bilo koje drugo tijelo, osim nosioca podataka, kontrolora, obrađivača i lica koja su pod direktnom nadležnošću kontrolora ili obrađivača, ovlašteni da obrađuju podatke;“

Shodno navedenom ime i prezime predstavlja lični podatak, te u tom smislu podliježe odredbama Zakona o zaštititi ličnih podataka.
Dalje, članom 17. stav (1)  Zakona propisano je da kontrolor podataka ne može dati lične podatke trećoj strani prije nego što o tome obavijesti nosioca podataka. Ako nosilac podataka ne odobri davanje ličnih podataka, oni se ne mogu otkriti trećoj strani osim ako to nije u javnom interesu. 

Međutim, u skladu sa stavom (2) i (3) člana 17. Zakona, kontrolor ličnih podataka ovlašten je lične podatke dati na korištenje trećoj strani na osnovu pisanog zahtjeva treće strane ako je to 

potrebno radi obavljanja poslova u okviru zakonom utvrđene nadležnosti ili ostvarivanja zakonitih interesa treće strane. Pisani zahtjev mora sadržavati svrhu i pravnu osnovu za korištenje ličnih podataka, te vrste ličnih podataka koji se traže.  
Kontrolor će, po svakom podnesenom zahtjevu, ocijeniti jesu li ili nisu ispunjeni naprijed navedeni uslovi za dostavu podataka.

Iako se u postupku davanja mišljenja Agencija neće upuštati u rješavanje konkretnog zahtjeva za slobodan pristup informacijama, ovom prilikom ipak želimo ukazati na činjenicu da Ministarstvo zdravlja i socijalne zaštite, kao ugovorna strana i naručilac posla ima status javnog organa i korisnik je budžetskih sredstava. Naime, upravo ova činjenica ukazuje na to da lica koja su ostvarila naknade po osnovu ugovora o djelu u organima koji koriste budžetska sredstava, ne mogu uživati zaštitu na privatnost u pogledu obrade ličnih podataka u onoj mjeri u kojoj se ta zaštita Zakonom osigurava fizičkom licu u privatnom sektoru ili nekim drugim „običnim“ životnim situacijama. 

Imajući u vidu naprijed navedeno, informacija da je neko lice zaključilo ugovor o djelu sa javnim organom i bitni elementi ovog ugovora, ne mogu biti predmet ograničenja u smislu zaštite ličnih podataka. Međutim, u cilju zaštite prava na privatnost, Vaša obaveza kao kontrolora je da u svakom konkretnom slučaju utvrdite mjeru i obim ličnih podataka  koji nisu neophodni da bi se ostvarila svrha davanja, kao što su npr. jedinstveni matični broj, adresa nosioca podataka, broj lične karte i telefona, broj transakcijskog računa, svojeručan potpis i sl. ukoliko su naznačeni u ugovoru o djelu, te da ove podatke na adekvatan način zaštitite.

S poštovanjem,

Dostavljeno:





                              D I R E K T O R                                                                                                                                                                                                    

- naslovu                                                                                           

- a/a                                                                                                               Petar Kovačević
Sarajevo-Сарајево, Vilsonovo šetalište broj  10. -Вилсоново шеталиште број 10.,  
 Tel/ Тел ++387 33 726 250,   fax/ Факc 726 251 

